
 Arbeidsgruppa, mandatet og arbeidet til arbeidsgruppa
Samisk høgskole har oppnemnt ei arbeidsgruppe som skal revidere modellen for samisk lærarutdanning og begynne arbeidet med å skipe sams samiske lærarutdanningar.   Følgjande vedtak i styringsorgan ved Samisk høgskole utgjer mandatet for arbeidet i arbeidsgruppa: 
Styret for Samisk høgskole  10.6.2008:

Samisk høgskole begynner arbeidet med å skipe ei sams (nordisk) samisk lærarutdanning. ) Samisk høgskole fremjar skiping av sams (nordisk) samisk lærarutdanning for Samisk parlamentarisk råd og nordiske regjeringar.
Studiestyret ved Samisk høgskole sak 8/08 30.1.2008:

Det skal oppnemnast ei eiga arbeidsgruppe for å revidere modellen for lærarutdanninga. Gruppa skal vere samansett slik: Studentrepresentant (1), fagtilsette (1 frå kvar  faggoahti) og ein frå administrasjonen (sekretær). 
På grunnlag av forslaga frå faggoahtiene ved Samisk høgskole valde studiestyret denne arbeidsgruppa: Nils Dannemark (leiar), Rauna Triumf, Mathis Bongo, Elisabeth Utsi Gaup og Vuokko Hirvonen. Studentane har ikkje valt representant. Komiteen har halde åtte møte. Nils Dannemark har kalla inn til møta. Inger Ellen Eira har på vegner av administrasjonen skaffa nødvendige dokument til arbeidsgruppa. 
Prorektor Marit Breie Henriksen har tatt opp dei planane Samisk høgskole har for samisk høgare utdanning med Samisk parlamentarisk råd og revidering av lærarutdanningane med norske og svenske styresmakter og halde arbeidsgruppa orientert om dette. Ho har vore med på fleire møte i gruppa. Elisabeth Utsi Gaup har utarbeidt eit saksutgreiing. Elles har medlemmene i arbeidsgruppa presentert framlegg ut frå både forsking- og utviklingsverksemd og arbeidserfaringar Grethe Gunn Bergstrøm som held på med å planleggje tilleggs- og etterutdanningar  for eksisterande lærarutdanningar ved høgskolen, har vore med på nokre møte.  
Nils Dannemark og Vuokko Hirvonen har utforma et spørjeskjema som vart sendt til tidlegare studentar (219) ved lærarutdanningane ved Samisk høgskole. Med hjelp av spørjeskjemaet vart det samla inn informasjon om kva relevans informantane meinte dei samiske lærarutdanningane hadde hatt for arbeid som lærar eller tilsvarande verksemd. 30 tidlegare studentar svara. Dei fleste informantane arbeider som lærarar og spørjeundersøkinga synte at dei var nøgde med samisk lærarutdanning. Dei hadde mange framlegg til korleis ein kunne betre og utvikle vidareutdanningar for å gjera dei relevante for samiske lærarar (vedlegg 1). I denne utgreiinga har vi tatt omsyn både til informasjonen som vart samla inn med hjelp av spørjeskjemaa og svar frå noverande studentar. Arbeidsgruppa har også nytta seg av det som har komme fram  under evalueringa av dei  eksisterande samiske lærarutdanningane, i kommentarar frå NOKUT (Nasjonalt råd for kvalitet i utdanninga) og i interne evalueringar. 
Bakgrunn
Samisk høgskole vart skipa i 1989, og lærarutdanningane har heile tida etter det vore sentrale utdanningstilbod ved skolen. I år 2000 vart det laga ei offentleg utgreiing i Noreg om samisk lærarutdanning, Samisk lærerutdanning – mellom ulike kunnskapstradisjoner  (NOU 2000:3). Utgreiingskomiteen, der det sat sakkunnige frå Sverige, Finland og Noreg, gav ei grunnleggjande vurdering av samisk lærarutdanning ut frå faglege og samfunnsmessige synsmåtar. 
I utgreiinga vart det konstatert eit behov for å byggje opp sams samiske lærarutdanningar med tanke på alle områda i Sápmi. Det vart også sterkt understreka at samisk må vere opplæringsmål med dei språklege tilpassingane som er nødvendig i høve til ulike samiske språkområde
. Det vart oppfatta som viktig å tilby ei sams grunnleggjande opplæring for alle samiske lærarutdanningar. Etter ei sams grunnleggjande opplæring vil det bli betre høve til å velje særskilde fag, og studentane kan gjennomføre delar av fagstudia ved andre utdanningsinstitusjonar. Utgreiingskomiteen meinte at anten matematikk eller engelsk må vere obligatorisk fag i allmennlærarutdanninga. I tillegg til tilboda om førskole- og allmennlærarutdanning såg komiteen eit behov for å tilby yrkes-/ faglærarutdanning i duodji og reindrift og praktisk-pedagogisk utdanning. 
Ettersom Samisk høgskole er ein norsk institusjon, følgjer dei samiske lærarutdanningane rammeplanane for norske lærarutdanningar. Dei vart reviderte i 2003. Ut frå rammeplanen har Samisk høgskole utarbeidt ein modell for samiske lærarutdanningar. Samisk høgskole har utarbeidt eigne fagplanar for duodji og samisk språk og litteratur. Desse faga er det òg høve til å studere heilt fram til masternivå. 

Lærarutdanningsmodellen gjev høve til å velje fordjupingsfag som er utvikla ved Samisk høgskole. Høgskolen tilbyr også desse pedagogikkstudia: fleirkulturell forståing, tospråklegheitspedagogikk, praktisk-pedagogisk utdanning, rettleiingspedagogikk, samisk opplæringsleiarstudium og læremiddelpedagogikk. Også faga joik og forteljing, samisk matkultur og reindrift både i eit samfunnsperspektiv og eit naturperspektiv er spesielle for Samisk høgskole. Samisk høgskole legg vekt på arbeidspraksis i lærarutdanningane, og har ei veke lengre praksis enn andre lærarutdanningar. 

Fornyingsprosjektet Luohkkálanjas várrečohkkii (‘frå klasserom til fjelltopp’) som daverande prorektor Vuokko Hirvonen tok initiativet til, vart sett i gang i år 2000. Opplæingsmiljøet vart utvida til nærmiljøet, og studentaktive arbeidsmåtar vart innførte. Samisk høgskole fekk NOKUTs utdanningskvalitetspris i 2005 for systematisk å ha arbeidt med fornyingsprosjekt i tråd med endring av rammeplanar og forskrifter for høgare utdanning. Det er gjort greie for fornyingsverksemda i utviklingsprosjektet Utvikling av nye arbeidsmåter i utdanningen – en utviklingsrettet lærende organisasjon. Det prosjektet gjer konkret greie for korleis Samisk høgskole har arbeidt systematisk med utviklingsverksemd i lærarutdanninga, korleis lærarutdanninga er knytt til arbeidslivet, og korleis IKT og tradisjonell kunnskap er tilpassa læringsaktivitetar i høve til studentar, elevar og praksisrettleiarar. I forskingsrapportar som Mathis Bongo har utført i samband med at han tok hovudfag  ved Høgskolen i Akershus, er det gjort grundig greie for arbeidsmåtar og pedagogiske og didaktiske idear (Bongo 2002, 2003, 2005).

Elles har Samisk høgskole vore med i prosjekta “IKT i lærarutdanning” og “Lærande nettverk” der IKT er blitt  tilpassa læringsaktivitetar både ved Samisk høgskole og ved nettverksskolar i sør-, lule- og nordsamisk område. 
I åra 2000-2003 leidde Vuokko Hirvonen evalueringsarbeidet av Samiske læreplanar (L97S). Dette var ein del av den landsomfattande evalueringa av Reform 97. Resultata frå evalueringa vart publiserte i to forskingsrapportar, monografien Mo sámáidahttit skuvlla?: Sámi oahpaheddjiid oainnut ja sámi skuvlla ollašuhttin: Reforpma 97 evalueren (Hirvonen 2003a) (engelsk utgåve: Sámi culture and the school : reflections by Sámi teachers and the realization of the Sámi school : an evaluation study of Reform 97(Hirvonen 2004a)) og artikkelsamlinga Sámi skuvla plánain ja praktihkas. Mo dustet O97S hástalusaid? Reforpma 97 evalueren. (Hirvonen 2003b), (norsk utgåve: Samisk skole i plan og praksis. Hvordan møte utfordingene i L97S? Evaluering av Reform 97 (Hirvonen 2004e). Artiklane er skrivne av Nils Øivind Helander, Jan Henry Keskitalo, Pigga Lauhamaa, Ole Henrik Magga, Mikkel Nils Sara, Jon Todal og Mai Britt Utsi. Det vart publisert to rapportar medan forskingsprosjektet var i gang (2000, 2003c).
Heile fagmiljøet ved høgskolen har arbeidt aktivt frå 1989 med ulike forskings- og utviklingsprosjekt og på det viset utvikla skolen og opplæringa (sjå Forsking- og utviklingsarbeid og -prosjekt ved Samisk høgskole, s. 31-36).
Bolognaprosessen som er sett i gang i Europa, har som mål å byggje ein einskapleg struktur for høgare utdanning og på det viset fremje mobiliteten mellom landa. Som ein del av arbeidet med å få til ein open studie- og arbeidsmarknad, godkjende dei nordiske landa alt i 2004  kvarandre sine utdanningar som tilsvarande og jamstelte (Nordisk Råd 2004). Ein held framleis på med tilpassingsprosessar, og ein del av dette kan ein sjå i ei komparativ gransking som nyleg vart publisert (Nordisk Ministerråd 2009).   
I Bolognaprosessen tar ein no opp kvalifikasjonsrammer og læringsmål. Læringsutbytet skal komme klart fram med utgangspunkt i dei tre kategoriane  kunnskap og forståing, kognitive eller intellektuelle ferdigheiter og praktiske ferdigheiter. I EU ser ein det som nødvendig å byggje opp lærarutdanningane slik at det skal vere lett for lærarar å gå vidare frå bachelornivå til masternivå og ta lærarutdanning heilt fram til Ph.D.-nivå (Commission of the European Communities 2007; European Commission 2005). 

Ytringar frå samiske politiske organ som Samisk parlamentarisk råd og Samerådet peikar på eit behov for å byggje sams mål for samiske studium med eige innhald, eigne læreplanar og læremiddel. Urfolkserklæringa til dei sameinte nasjonane (SN), ILO-konvensjon nr. 169, SN-konvensjonen om barns rettar og nasjonale lover som gjeld det samiske folket og samisk språk, syner dei rettane  samar har til å få utdanning i høve til eigne behov. Samisk høgskole er med i nettverket University of the Arctic og har i dei seinare åra styrkt urfolksperspektivet. I 2008 godkjende World Indigenous Nations Higher Education Consortium (WINHEC) Samisk høgskole som ein urfolksutdanningsinstitusjon. 
Dersom ein skal få studentar som kan lulesamisk og sørsamisk til lærarutdanningane, må det til eit nært samarbeid med språksentra i desse samiske områda og også med høgre utdanningsinstitusjonar som tilbyr desse språkfaga. Når det gjeld lule- og sørsamisk er det Høgskolen i Bodø og Høgskolen i Nord-Trøndelag som har ansvar for dei studia. Samisk høgskole har fått ansvaret for ein del av studieprogrammet til Sametinget i Noreg for vaksenopplæring i samisk (2009). Målet er å heve kompetansen i samisk i alle område med samisk busetnad i Noreg. 
Ei utgreiing om svensk lærarutdanning (2009) har tatt opp behova nasjonale minoritetar har for språklærarutdanning. Det skal skipast eit nasjonalt fagdidaktisk ressurssenter ved éin høgare utdanningsinstitusjon for kvar språkgruppe. Den svenske undersøkinga har komme fram til at Umeå universitet vil høve som stad for samisk språklærarutdanning i samarbeid med  Universitet i Tromsø, Samisk høgskole og Uleåborgs universitet. Det blir også nemnt at fagdidaktikken skal styrkjast. Utdanningsinstitusjonane skal kunne vise at dei har kompetanse til å undervise i fagteori, fagdidaktikk og læringsvitskap. Alle dei store faga skal ha nasjonale ressurssenter.  Desse blir etter konkurranse knytte  til universitet og høgskolar som søkjer. Her kan det nemnast at Samisk høgskole har vore nasjonalt didaktisk ressurssenter for samisk frå 2007. Også Sámi erenoamáš pedagogalaš doarjalus/Samisk spesialpedagogisk  støtte er knytt til Samisk høgskole. .
Stortingsmelding om ny lærarutdanning opnar for nye løysingar ettersom det blir gjort framlegg om å gje Samisk høgskole rett til å fastsetje rammeplan/studieplan for samisk lærarutdanning innafor rammene av nasjonale vedtak. Sams mål for akademiske profesjonsutdanningar er mellom anna 
·  Opne for høve til utvikling gjennom kandidat-, bachelor- og               mastereksamenar og motivere til nå eit høgare akademisk nivå 
· Vitskapleg og kritisk tilnærming og vektlegging av forsking- og      

     utviklingsarbeid 
· Styrkje profesjonstilhøyrsla gjennom spesialisering i høve til 

     aldersgruppe eller fag 
· Styrkje mobilitet mellom landa og eit tverrkulturelt perspektiv
I dei følgjande kapitla blir det sett fram framlegg til korleis ei framtidig sams samisk lærarutdanning kan organiserast. I dette framlegget er det tatt omsyn til stortingsmeldinga som er nemnt over, og også eksisterande lærarutdanningar i Finland og Sverige og  korleis dei kan innpassast i ein sams samisk lærarutdanningsmodell. 
1. Rammeplan for sams samiske lærarutdanningar  
1.1 Utgangspunkt: Det samiske området i eit urfolksperspektiv 
Utgangspunkt for samiske lærarutdanningar er utviklinga, behova og tenkinga til barn og ungdom. I samisk lærarutdanning blir natur-. språk- og kulturforståing knytt saman, og desse perspektiva ligg til grunn for arbeid med alle faga i lærarutdanninga: 
· Barn og ungdom i samisk tradisjon og i vår tid 

· Fleirkulturalitet som ein rikdom for barn og unge 
· Samiske barn og unge som urfolk 
Det sentrale utgangspunktet for utdanninga er barn og unge i lokalmiljøet og i ein samansett kulturell samanheng. Eit slikt utgangspunkt omfattar også at det samiske samfunnet er variert og mangesidig. Ein samisk lærar må ha kompetanse til å arbeide med barn og unge med ulik etnisk, kulturell, sosial og språkleg bakgrunn. 
Nordsamisk er hovudspråket i utdanninga. Elles er dei ulike samiske 

språka jamstelte, og studentane skal kunne velje kva for eit samisk språk dei vil nytte i oppgåver i studiet. 

Samisk høgskole er med i samanslutninga for høgare urfolksutdanning,  World Indigenous Nations Higher Education Consortium. Samanslutninga fungerer som eit nettverk og som støtte når det gjeld å innføre sams mål for studieprogram for og arbeidsmåtar i høgare utdanning i emne som urfolksspråk, kultur og tradisjonar.

Samisk høgskole fremjar studentane sin samfunnskompetanse. Studentane ved Samisk høgskole er aktive i samanhengar der dei ulike fagområda ved forskings- og utdanningsinstitusjoinen møter det samiske samfunnet og på det viset utviklar studentane kunnskap om samiske tilhøve og korleis dei utviklar seg og om samhandling med dei samfunna ein er omgitt av. 
1.2 Samiske lærarar sin magesidige kompetanse 
Det særeigne ved samiske lærarutdanningar gjer at lærarkandidatar som har fullført samiske lærarutdanningar 
· har god kjennskap til, har tilsyn med og fremjar barns rettar på grunnag av mellomfolkelege erklæringar og urfolkserklæringar og ut frå nasjonale lovar 
· ser måla til og verdien av urfolks oppvekstsinstitusjonar og utdanningsinstitusjonar i høve til eigne og omliggjande samfunn 
· organiserer opplæringssituasjonar der samhøyrsla mellom menneske, språk og naturmiljø kjem fram
· gjer seg nytte av av eit tradisjonelt samisk læringssyn og bringar vidare til institusjonane kunnskap om korleis det blir ført vidare frå generasjon til generasjon gjennom atferd, forteljingar og deltaking i arbeid 
· kjenner ulike ufordringar ved oppvekstvilkåra til samiske barn og unge og kan leggje tilhøva til rette ut frå deira og foreldra deira sine behov
· kjenner kultursensitivitet dvs. ser, er merksame på og verdset både eigne og andre menneske og andre område  sine språk, skikkar, levemåtar og verdiar. 
· kjenner til korleis samarbeid med oppvekstetat og ulike generasjonar kan  utgjere ei støtte for samiske barn si utvikling og identitetsbygging 
· kan byggje nettverk med andre samiske område og urfolksområde slik at deltakarane blir kjende med kvarandre og ser  naturmiljøet, språka og kulturane i ulike område som ein rikdom
Det blir forventa mangesidig yrkeskomptanse av ein lærar og gjennom studietida skal studenten oppnå:
· forståing av korleis ein styrkjer den kognitive utviklinga til barn og unge 
· ferdigheit i å tilpasse, tilretteleggje og evaluere opplærings- samhandlingssituasjonar 
· kompetanse i å leie mangesidig samansette barne-/ungdomsgrupper 
· dugleik i å samhandle og kommunisere med barn/unge, foreldre, medarbeidarar og andre samarbeidspartnarar i oppvekstetaten og i nærmiljøet 
· solid teoretisk og praktisk kompetanse i studiefaga og grunnleggjande didaktiske ferdigheiter 
· ferdigheit til å nytte teoriar og forskingsresultat i arbeid med barn og unge 
· dugleik til kritisk refleksjon over eigen praksis og barnehagen/skolen sin praksis og etisk medvit om verdigrunnlaget til barnehagen/skolen 
· ferdigheit til å setje i gang endrings- og utviklingsverksemd ut frå dei utfordringar som finst, for å fremje kompetansen til samiske barn og unge og fagpersonar
2. Samiske lærarutdanningar 
2.1 Førskole- og grunnskolelærarutdanningane 

I stortingsmelding om lærarutdanningane i Noreg (St.meld.11, 2008-2009) blir det gjort framlegg om at eksisterande lærarutdanning blir endra slik at ein kan velje mellom to linjer i allmennlærarutdanninga. Etter kva linje ein vel, kan ein arbeide anten på lågstadiet (1.-7.) eller høgstadiet 5.-10.). Førskolelærarstudiet er ikkje tatt med i denne meldinga. Vi har nytta dette revideringsframlegget som eit utgangspunkt i planlegginga av samiske lærarutdanningar.  

I tråd med revideringa kan ein setje opp desse studieprogramma: 
	Studieprogram
	sp
	år
	 Klassesteg

	
	
	
	barne-hage 
	1.-7. 
	5.-10.
	vidaregåande skole

	Førskolelærar
	180
	3
	
	
	
	

	Grunnskolelærar
	240
	4
	
	
	
	

	Grunnskolelærar
	240
	4
	
	
	
	


Figur 1. Mogelege val i lærarutdanningane 
Førskolelærarstudiet kvalifiserer til pedagogisk arbeid med barn anten som barnehageleiar, pedagogisk leiar eller førskolelærar. 
Grunnskolelærarar vel om dei vil arbeide med yngre eller eldre barn. Til ein lærar på det lågaste stadiet (1.-7-) er det krav om kompetanse i grunnleggjande opplæring og sentrale opplæringsfag. I denne retninga er det mogeleg å velje særskilde fag som  òg gjev høve til å arbeide som fritidspedagog. Ein som vil ha kompetanse til å arbeide på det høgare stadiet (5.-10.), vel tre fag med  60 studiepoeng i kvart fag. 
Både allmenn- og førskolelærarutdanning gjev generelt bachelornivå (180 sp). Etter å ha gjennomført 240 sp har studentane kompetanse til å undervise i grunnskolen. Kjernefaget i lærarutdanningane er læringsvitskap (til saman 60 studiepoeng).  

Ein kan byggje vidare på desse utdanningane slik at ein får  kompetanse toil å undervise også på andre steg. 
Sverige
I grunnskolelærarutdanninga i Sverige er det i dag gjort framlegg om fire retningar; - førskole, lærar for 6-9-åringar, lærar for 10-12 åringar og fritidstilboda som skolen arrangerer. Det er gjort framlegg om å endre førskolelærarutdanni9nga frå å vera fireårig til å bli treårig. I tillegg kjem fasglærarar som har kompetanse til å undervise i ungdomsskolen og den vidaregåande skolen. 
Finland
Finland har barnehagelærarutdanning, klasselærarutdanning og faglærarutdanning. 
Lærarutdanningane har to nivå: 

1.  bachelornivå (180 sp) gjev kompetanse til å undervise på 1.-6. klassesteg i grunnskolen. Ein kan velje anten klasselærar- eller emnelærarprofil. 
2. masternivå (120 sp etter bachelornivå) gjev faglærarkompetanse på ungdomsskolenivå og høgare. Ein får faglærarkompetanse etter oppnådd mastergrad (300 sp). 
Barnehagelærarutdanninga er treårig. 
2.2 Språklærar 

Det er stort behov for språklærarar i fleirspråklege og fleirkulturelle miljø. 

	Studieprogram
	sp
	Klassesteg  

	
	
	Barnehage/

førskole 
	1.-7. 
	5.-10.
	Vidaregåande skole

	Språklærar 
	180
	
	
	
	


I barneskolen må samisklærarar ha minst 30 studiepoeng, i ungdomsskolen og den vidaregåande skolen minst 60 studiepoeng. 

	Språklærarar i fleirkulturelle miljø 
	sp

	Læringsvitskap 
	60

	Språkdidaktikk  (med grunnleggjande lese- og skriveopplæring) 
	10+5+10+5

	Samisk, anten sør-, lule-, inari- eller kildinsamisk 
	30

	Saiks eller andre fag
	30+30


2.3 Faglærarar
Samisk høgskole har bachelor- og masterprogram i samisk språk og litteratur, og bachelor i duodji. (Masterprogram i duodji er under behandling.)  Etter at kandidaten har gjennomført desse studia, kan høgskolen tilby praktisk-pedagogisk opplæring slik at kandidaten blir kvalifisert som faglærar. 
2.4 Mastergrad innanfor læringsvitskap 
Etter fullført bachelorgrad, kan ein halde fram med mastergraden i læringsvitskap (t.d. urfolksmaster). 

     Jf. framlegg frå Kamil Øzerk.

3. Sams grunnlag for lærarutdanningane 
3.1 Læringsvitskap 

Læringsvitskap er eit fag som er spesielt for lærarutdanningane og utgjer til saman 60 studiepoeng. Innhald og omfang av spesielle delar er tilpassa dei ulike lærarutdanningane og kjem fram i eigne fagplanar. 
	Læringsvitskap  
	sp

	Oppseding og meistring 

· Omsorg, sosialisering og gruppeprosessar  

· Konfliktløysing og tålmod
· Samråding og organisering i eit berekraftig utviklingsperspektiv 
	40

	Læring om læring 
· Grunnferdigheiter og barn/unge med særskilde behov 
· Tilpassing av læringsmåtar
· Læring gjennom observasjon, atferd og deltaking 
· Læring gjennom rørsle, kjensler og natur 
· Smågrupppemetodikk og alderssamansette grupper 
	

	Læreplanteoriar og didaktikk 
· Læringssyn, didaktiske planleggingsteoriar 
· Kompetansemål, læringsutbytte og evaluering  
· Lokale læreplanar i ein samfunnssamanheng 
	

	Identitetsbygging i mangesidige kultur- og naturmiljø  
· Fleirkulturell forståing 
· Inkluderande læringsmiljø og kollektiv identitet 

· Samarbeid og nettverksbygging mellom oppvekstinstitusjonar 
	


 3.2 Urfolksdidaktikk og kritiske vitskaplege tilnærmingsmåtar  

	Urfolksdidaktikk og kritiske vitskaplege tilnærmingsmåtar  
	sp

	Folkegrupper – i eit historisk, folkerettsleg  og tverrkulturelt perspektiv 
Eit mangesidig Sápmi – hierarki, minoritet i minoriteten og slektssystem 

	5

	Samhøyrsle mellom menneske, språk og naturmiljø 
Utvikling i høve til miljø og berekraft 
Tradisjonell økologisk kunnskap 

Samisk tenking – Religion, livssyn og etikk 
	

	Vitskapleg og kritiske tilnærmingsmåtar
Ulike verdsbilete og ordningar av kunnskap 
	15

	Forskingsmetodikk og -etikk 

Ferdigheiter i akademisk skriving og skriving i samband med forsking og kritisk refleksjon 
	

	Læraren sin praksis som grunnlag for forskings- eller utviklingsarbeid  

Tradisjonar i kontekst og bruk 
	


Urfolk og vitskaplege og kritiske tilnærmingsmåtar er ein del av alle bachelorprogram. Ein del av undervisninga blir gjennomført første året saman med studentar på andre bachelorstudium. Det tredje året gjennomfører studentane ei bacheloroppgåve inannfor læringsvitskap. I dette arbeidet skal fagteoriar og praktiske røynsler og arbeidet bør vere ein del av forskings- og utviklingsverksemda til Samisk høgskole. 
Samla utgjer desse emna 60 studiepoeng. 
3.3 Fagstudium, fagdidaktikk og pensum 
Det er sams for alle faga i lærarutdanninga, også valfaga, at dei inneheld fagdidaktikk:

· faglege tilnærmingsmåtar i arbeid med barn og elevar 
· læringsorganisering på grunnlag av samisk kunnskap og vilkår i miljøet 
· grunnleggjande ferdigheiter (munnleg og skriftleg dugleik, lesedugleik, matematikk og rørsle) 
· fagleg perspektiv i praksisperiodane 
· digitale læringsressursar og digitale verktøy i bruk i undervisning og læring  
· fagleg forskings- og utviklingsarbeid i barnehage og skole 
Pensum skal la studentane ta del i samisk og andre urfolks forskings- og utviklingsarbeid, og gjere dei kjende med aktuelle rapportar og tradisjonell kunnskap. Kjernepensumet er på samisk (i språkfaga er pensum på det respektive språket) når det er mogeleg og elles på finsk og skandinavisk. Faga tar opp internasjonal forsking og enkeltståande artiklar, samandrag og førelesingar kan vere på engelsk. Læringsutbyttet for emnegruppene er elles så klart formulert at studentane skal kunne finne fram til høveleg pensumstoff på eiga hand. 
3.4 Samband mellom  praksis og fagteori 
Kvart studium har arbeidspraksisperiodar som er tilpassa studiet med omsyn til innhald og lengd.  Arbeidspraksisen blir organisert på ulike måtar; lengre praksisperiodar, praksis til ulike årstider, praksis først og sist i studieåret, praksis spreidd ut i semesteret i periodar mellom fagseminar. 
Fagstudia og praksisstadene analyserer teoriar, røynsler og forståingsmåtar  knytte til samisk natur på tvers av fag og læringsarenaer med studentane relatert til samisk natur, språk-. og kulturforståing. I oppvekst- og læringsinstitusjonane skal det evaluerast korleis det blir tatt omsyn til samiske barn sin identitet og livsverd i høve til desse perspektiva:

· Barn og ungdom i samisk tradisjon og i vår tid 

· Fleirkulturalitet som ein rikdom for barn og ungdom 

· Samiske barn og ungdom som urfolk 

Eit allsamisk perspektiv skal styrkjast og etter studietida skal studentane ha røynsle med 
· ulike samiske lokalmiljø og alderssamansette grupper   

· samiske barn og ungdom i eit fleirkulturelt miljø 
· utdanningssystema i Finland, Sverige og Noreg
· lokale læreplanar og språkutviklingsplanar 
Etter studietida skal studentane kjenne  fagteoriar om og ha arbeidsrøynsle med 
· ulike aldersgrupper
· tilpassa opplæring og inkluderande læringsmiljø  h
· korleis formidle eit tradisjonelt læringssyn gjennom ferdigheiter, åtferd, forteljingar og arbeidsdeltaking 
· samarbeid med foreldre og ulike generasjonar i nærmiljøet 
· yrkesopplæring i barnehage og skole og samarbeid med ulike næringar 
· utviding av læringssituasjonar til nærmiljø og naturmiljø - oahppandilálašvuođaid viiddiduvvon oahppanbirrasiin “Luohkkálanjas várrečohkkii”/”Frå klasserom til fjelltopp”
· læraren som samarbeidspartnar, leiar og rettleiar 
· observasjons-, forskings- og utviklingsverksemd
3.5 Samfunnskompetanse  - Sams emne 
Studenten syner gjennom arbeidsmappa si at ho/han under studietida  har oppnådd samfunnskompetanse. Arbeidsmappa skal syne at studentane kjenner  
· samiske lokale og nasjonale kompetansesenter og tenester frå støtteinstitusjonar til barn som treng særskild hjelp og støtte i spesielle situasjonar (mobbing, valdtekt, omsorgssvikt og andre krisesituasjonar) og det ansvaret barnehage og skole har i slike situasjonar 
· inkluderande lærings- og oppvekstmiljø som arbeider for å styrkje med barns identitet, språk og kultur (sidaer, møtestader for generasjonar, sams arenaer, kultur- og språksenter)
· fleirspråklegheit og språkutviklingsplanar til barnehagar  og skolar 
· tilrettelegging for daglege fysiske aktivitetar i nærmiljøet 
· førstehjelp, tryggleik og forsikringar når ein er på tur med barnegrupper 
· barnehagen/skolen si rolle i miljøvern og områdeforvaltning 
· grenseoverskridande og tverrkulturelt samarbeid (i det samiske området, urfolk, mellomfolkelege og globale nettverk) i oppsedinga av barn og unge 
· aktiv fagleg deltaking i organiserings- og formidlin4gsverksemd, t.d. konferansar og store seminar, utedagar og andre arrangement 
4.  Studieorganisering
4.1 Semesterplan og studieeingar i eit heilskapleg perspektiv 
Semesterplanen skal utarbeidast ut frå studieeiningane og syne heilskapen i fagundervisning, tverrfaglege emneveker og arbeidspraksis. Kvart semester skal det arrangerast Luohkkálanjas várrečohkkii- emnedagar og fagveker  der studia står i vekselverknad med samiske busetnadsområde og der ein både styrkjer tradisjonell kunnskap og bruk av utemiljøet som læringsmiljø. Desse emnedagane og –vekene kan vere både tverrfaglege og på tvers av klasser eller skje saman med andre studium.  

Under utarbeidinga av semesterplanen i semesteret blir det sett av tid til sams arrangement og forskingsdagar og andre hendingar i dei samiske samfunna som er relevante for utvikling av lærarkompetanse. 
For kvar ny lærarutdanningsgruppe blir det utarbeidt ein treårig plan for studieferder, besøk og fagdagar som grunnlag for utvikling av studentane sin samfunnskompetanse som det er gjort greie for under 3.5. 
4.2 Arbeidsmåtar ved eit pedagogisk senter 
Samisk høgskole skal fungere som eit pedagogisk læringssenter for studentane ved lærarutdanningane der studentane opplever ulike måtar å nærme seg og oppnå læring. Studentane skal delta aktivt i undervisningsaktivitetar. I gruppearbeid blir lagt vekt på løysing av faglege oppgåver og tilvenjing til å arbeide sjølvstendig. Refleksjonslogg, rettleiing og mappeevaluering blir bruka som reiskapar til å utvikle medvit om eiga læring.  
4.3 Utvekslingsstudentar og internasjonalisering 
Både i forsking og utdanning blir samarbeid mellom høgare utdanningsinstitusjonar sett på som ein føremon. Studenten kan ta delar av utdanninga ved andre høgare utdanningsinstitusjonar. Samisk høgskole er med i nettverket  University of the Arctic, eit samarbeidsnettverk for høgare utdanningsinstitusjonar i Arktis. Gjennom dette nettverket kan studentane dra som utvekslingsstudent til andre utdanningsinstitusjonar som er med i nettverket (stipendprogrammet North 2 North). Samiske lærarutdanningar har gjennom Verdde-programmet samarbeid med ein annan urfolksinstitusjon (Nunavut Arctic College, Canadas).

Studentane deltar når det blir arrangert urfolkssamlingar og konferansar ved Samisk høgskole som gjeld internasjonale og globale utfordringar. Faga tar opp internasjonal forsking, og enkeltståande artiklar, samandrag og førelesingar er på engelsk. 
5. Eksámen

Alle studieprogram har eksamenar i fag. Bachelorgrad kan tildelast etter tre år, og master etter fem.  Grunnskolelærarar har læringsvitskap med ulike fagdisiplinar og faglærarar har skolefag med eit læringsvitskapleg perspektiv.  

6. Arbeid og vidareutdanning 
Alle retningane gjev høve til å halde fram på masternivå etter bachelornivå og så gå vidare til phil.dr.-nivå. 
7. Modellar for samiske lærarutdanningar 
7.1.Organisering av 0.-3. året i allmennlærar- og førskolelærarutdanningane  

Studentar som ikkje har studiekompetanse i nordsamisk, får høve til å ta språkvalifiseringskurs som valfag som ein del av lærarutdanningane.  
	0. året

	Samla
	Sams
	F.sk.
0-5 å.
	Allm 

6-12å.
	Allm. 

10-15 å.
	Fri-tid

	Nordsamisk begynnarkurs 1
	15
	
	
	
	
	

	Nordsamisk begynnarkurs 2
	15
	
	
	
	
	

	Nordsamisk semesteremne
	30
	
	
	
	
	


Samisk semesteremne blir godkjent som ein del av lærarutdanninga, men er ikkje godkjent som fordjupingsfag i samisk. 
	1. året
	Samla
	Sams
	F.sk.

0-5 å.
	Allm 

6-12å.
	Allm. 

10-15 å.
	Fri-tid

	Urfolksdidaktikk og vitskaplege kritiske tilnærmingsmåtar 


	5
	
	
	
	
	

	Læringsvitskap 

· Oppseding og meistring 
· Læring om læring 
· Læringsteoriar og didaktikk
	20
	
	
	
	
	

	Samisk
· Grunnkunnskapar
	20
	
	
	
	
	

	Kunstnarlege framføringsmåtar (læringsvitskap, samisk, finsk, svensk, norsk)


	15
	
	
	
	
	


Det andre året vel førskolelærar- og allmennlærarstudentane eit andre språkfag  ut frå eigen språkbakgrunn, anten finsk, svensk, russisk eller norsk. 
	2. året


	Samla
	Sams
	F.sk.

0-5 å.
	Allm 

6-12å.
	Allm. 

10-15 j
	Fri-tid

	Læringsvitskap 

· Identitetsbygging i mangesidige kultur- og naturmiljø
	20
	
	
	
	
	

	Språkmodul (samisk, finsk/ svensk/ russisk/ norsk):

· Arbeid med tekstar
	10
	
	
	
	
	

	Finsk/svensk/russisk/

norsk

	20
	
	
	
	
	

	Språkutvikling lese- og skriveopplæring. fleirspråklegheit (læringsvitskap, samisk, finsk/svensk/russisk/

norsk)
	10
	
	
	
	
	

	3. året


	Samla
	Sams
	F.sk.

0-5 å.
	Allm 

6-12 å.
	Allm 

10-15 å.
	Fri-tid

	Læringsvitskap 
	5
	
	
	
	
	

	Urfolksdidaktikk og kritiske vitskaplege tilnærmingsmåtar 
· Bacheloroppgåve
	10
	
	
	
	
	

	Joik, forteljing og duodji/ framføringsfag 


	15
	
	
	
	
	

	Matematikk
	
	
	
	30
	
	

	Valfag sjå 7.2
	
	
	30
	
	
	30


7.2 Valfag i lærarutdanningane
Studentane kan velje særskild profil/fordjuping i eige studium. 
Lærarar i 1.-7. klasse i Noreg skal til vanleg ha fire skolefag og i alle desse faga skal det leggjast vekt på grunnleggjande opplæring. Språkfag og matematikk er obligatoriske og grunnlag for læring av ferdigheiter og omgrep. Studentane skal ha 60 studiepoeng i minst eitt fag, og minst tretti studiepoeng i dei tre andre faga. 
Ein lærar i 5.-10. klasse i Noreg skal ha seksti poeng i kvart av tre skolefag. Ikkje noko fag er obligatorisk, og studenten kan velje spesialisering.  
Ein lærar i ungdomsskolen i Noreg skal ha 60 studiepoeng i kvart av tre fag. 
I kvar profil får ein tilbod om minst 3 fag. Her er sett opp mogelege fagkombinasjonar. Samisk høgskole fastset før studentane kjem kva profilar som kan veljast og valfaga i tredje klasse ut frå faglege ressursar og budsjettilhøve. 
	Profilar
	
	sp

	Språkfag
	Sørsamisk  (Høgskolen i Nord- Trøndelag)

Lulesamisk (Høgskolen i Bodø) 
Nordsamisk språk og samisk litteratur 
Finsk eller norsk 
Svensk eller russisk (utvekslingsstudentar) 
Språkdidaktikk
Tospråklegheitspedagogikk
English with indigenous perspective 
	30+30

	Læringsvitskaplege fag
	Spesialpedagogikk

Rettleiingspedagogikk

Fleirkulturalitet Læremiddelpedagogikk
Samisk utdanningsleiarstudium
Nettpedagogikk
	30+30

	Samfunnet i tradisjon og i våre dagar 
	Folkedikting
Fleirkulturalitet
Sidastallan og samfunnsfag 
Samisk historie
Religion og livsforståing i Sápmi Økonomi, næringsutvikling og bedriftslære 
	30+30

	Naturressursar og næringar
	Duodji

Natur- og miljølære 
Forståingsmåtar i reindrifta  på grunnlag av naturvitskap og tradisjonell kunnskap 
Siiddastallan og samfunnsfag
Økonomi; næringsutvikling og bedriftslære
Samisk matkultur
	30+30

	Utepedagogikk
	Samisk matkultur 

Kroppsøving
Reindrift og naturfag
	30+30

	Estetiske fag
	Duodji 

Joik og forteljing
	30+30


Bakgrunnsdokument, -vedtekter og -prosessar 
Lover, vedtekter og konvensjonar som gjeld samar og andre urfolk 
SNs urfolksrettar 2007 -artikkel 14

ILO-konvensjonnr. 169 – artikkel 22, 27, 28, 31

Konvensjon om biologisk mangfald 1992 -srtikkel 8 j

http://www.cbd.int/convention/convention.shtml
Samekonvensjonen –resolusjon frå styret for Samisk høgskole
Samerådet, vedtekt 2004 artikkel 36, 41, 44, 46 

http://www.saamicouncil.net/files/20041214132214.doc
Samisk parlamenatrisk råd 2005 

Sameloven  -Noreg 1987

Samisk språklov   - Noreg 1990

Samisk høgskole sitt nettverk med andre høgare utdanningsinstitusjonar World Indigenous Nations Higher Education Consortium http://www.win-hec.org/
University of the Arctic http://www.uarctic.org
Verdde-program http://www.uarctic.org/singleArticle.aspx?m=261&amid=960
Nasjonale styringsdokument
	Suopma
	Klasse- og faglæreruddannelsen 

Universitetsloven (Finlex, 645/1997) 

Statsrådsforordning om universitetseksamer (Finlex, 794/2004) 

Den erhvervspædagogiske læreruddannelse 

Lov om erhvervspædagogisk læreruddannelse (Finlex, 356/2003) 

Statsrådsforordning om erhvervspædagogisk læreruddannelse (Finlex, 357/2003 

	Norga
	Lov om universitet og høgskolar (2005) 

Rammeplan for AMU (2003) 

Rammeplan for PPU (2003) 

Forskrift til rammeplan for allmennlærarutdanninga (2005) 

Forskrift om opptak til universitet og høgskolar (2005) 

	Ruoŧŧa 
	Högskolelag (SFS nr: 1992:1434) 

Högskoleförordning (SFS nr: 1993:100) 

Eksamensbeskrivelse 

De årlige reguleringsbreve 

	Gáldu: 
Nordisk ministerråd: Komparativt studium af de nordiske læreruddannelser s. 26

TemaNord 2009:505


Aktuelle utgreiingar om lærarutdanningar 
Benelux Bologna Secretariat 2009: Bologna Process – Towards the European Higher Education Area. URL: http://www.ond.vlaanderen.be/hogeronderwijs/bologna/
Commision of the_European Communities 2007: Communication from the Commission to the Council and the European Parliament –  Improving the Quality of Teacher Education. URL: http://ec.europa.eu/education/com392_en.pdf
European Commission 2009: Education & Training. URL: http://ec.europa.eu/education/more-information/moreinformation290_en.htm
Nordiska rådet 2004: Nordisk erklæring om godkjenning av kvalifikasjoner vedrørende høyere utdanning ”Reykjavikerklæringen”. URL: http://www.norden.org/hogreutbildning/aftaler/sk/Nordisk-deklarasjon-NO.pdf
Nordisk ministerråd 2009: Komparativt studium af de nordiske læreruddannelser TemaNord 2009:505.

NOU 2000: Samisk lærerutdanning – mellom ulike kunnskapstradisjoner. Oslo: Norges offentlige utredninger 2000:3. URL: http://www.regjeringen.no/Rpub/NOU/20002000/003/PDFA/NOU200020000003000DDDPDFA.pdf
Kunnskapsdepartementet  2009: Læreren Rollen og utdanningen. St.meld. nr. 11(2008-2009)

Utbildningsdepartementet 2008: En hållbar lärarutbildning. SOU 2008:109

Forsking- og utviklingsarbeid og -prosjekt ved Samisk høgskole 
Nasjonalt råd for kvalitet i utdanningen.  2005. Utdanningskvalitetsprisen 2005 til Samisk høgskole.

Sámi allaskuvla. 2009. Ollesolbmuid oahppoprográmma sámegielas. Sámedikki giellaprográmma oasseprográmma.

Sámi allaskuvla. 2000. -Luohkkálanjas várrečohkkii – Oahpaheamis oahppamii. Nuppástuhttinprošeakta.

Sámi allaskuvla ja sámediggi. Álgoahpahus

Sámi allaskuvla 2005. Utvikling av nye arbeidsmåter i utdanningen -  En utviklingsrettet lærende organisasjon. Forslag til utdanningskvalitetspris 2005

http://www.nokut.no/sw9152.asp
Sámi allaskuvla , Rapporter IKT i lærerutdanning (2000-2004)

http://www.regjeringen.no/nb/dep/kd/ryddemappe/kd/norsk/tema/utdanning/hoyereutdanning/publ/evaluering-av-ikt-satsingen-i-larerutdan.html?id=415821

Sámi allaskuvla.  Rapporter Lærende nettverk (2005-2009)

Sámi allaskuvla. Rapportat Boazodoallu ja luonddufága oahpus (čilge movt laktit árbevirolašmáhtu ja dieđalašmáhtu)

Aikio, Aimo. 1997. Sámeskuvla mánŋggakultuvrralaš servodagas.  Asta Balto (red.): Diehtu ja gelbbolašvuohta Sámis.: “Sámi skuvla šaddamin”: Sámi oahpposuorggi diliin : 73-82

Vedlegg 1

Studentene er fornøyd med undervisningen 
En spørreundersøkelse viser at tidligere studenter ved Samisk hødkole er fornøyd. med utdanninga de har fått ved høgskolen.Studentene er spesielt fornøyd  med det samiske perspektivet i utdanninga.  

Samisk høgskole er i gang med å revidere lærerutdanningene. I forbindelse med dette er det gjennomført en undersøkelse blant tidligere studenter ved Samisk høgskole fordi det er viktig å ta hensyn til de erfaringene tidligere studenter har, når vi skal lage en ny modell. 
30 tidligere studenter har svart, 27 kvinner og 3 menn. Informantene er født mellom 1960 og 1982, og har gått ut fra Samisk høgskole fra 1992 til 2009. 19 av informantene arbeider som lærere, 5 i barnehage, 12 i grunnskolen og 2 i andre skoleslag. 11 informanter har annet arbeid.

.

Et nyttig perspektiv
Det ser ut til at studentene jevnt over er fornøyd med studiene ved høgskolen, spesielt med det samiske perspektivet. Studentene gir uttrykk for at det samiske perspektivet i pedagogikk, samisk samfunnslære og historie og i samiskfaget, har vært nyttig for dem. De uttrykker også at den styrkingen av samisk kultur og identitet som de har opplevd ved høgskolen, er viktig og nyttig. En student skriver at samiskhet har stått sentralt i utdanningen.


Utviklingsmuligheter
Utviklingsmuligheter som blir nevnt i svarene, er styrking av sammenhengen mellom teorifag og praksis, styrking av fagkunnskap og utvidelse av det samiske perspektivet. Noen studenter understreker også at det samiske perspektivet også er et urfolksperspektiv, og at det er viktig at samiske lærere har kunnskap om andre urfolk. 

Et holistisk syn og forbindelsen  mellom barn og samfunn utgjør også en del av det samiske perspektivet. Noen av de tidligere studentene mener at det det er behov for at studentene får mulighet til å fordype seg faglig, både fordi det er behov for det i skolen, og fordi hver enkelt lærer vil kunne gi bedre opplæring i enkelte fag enn i andre. Fagene engelsk og matematikk nevnes spesielt av lærere i ungdomsskolen.
Studentene mener disse tre prinsippene er viktige: 
1. Samisk må ha en sentral plass

2. Samisk eller urfolksperspektiv også i andre fag – og i den forbindelse også et økologisk og et holistisk perspektiv  

3. Styrking av faglig kunnskap – spesielt i ungdomsskolen 

� Ei sams samisk lærarutdanning for tre språkområde har vore utprøvd i Vittangi 1917-19. Utdanninga hadde luelsamiskspråklege, sørsamiskspråklege og nordsamiskspråklege studentar, 17 til saman. Eit argument for å nytte svensk som undervisningsspråk og læremiddelspråk (samisk innhald) var at det var så store skilnader mellom dei samiske språka. 

